
INTRODUCIÓN 
Como poderedes ver no despregable de “Engadir unha actividade”, hai 
moitísimas para explorar, pero neste curso só veremos dúas e deixaremos 

as outras para máis adiante. Entón, aquí temos instrucións para engadir as 

seguintes actividades (elementos interactivos para que o alumnado faga 
algunha acción): foros (lugar de intercambio de mensaxes) e tarefas 

(ferramenta que sirve para recoller traballos do alumnado, avalialos e 

facerlles un comentario). 

ENGADIR UN FORO 
Cando creades un curso, por defecto ven o “Foro de novas” que é exclusivo 

do profesorado e o alumnado nin sequera pode contestar alí (si pode facelo 

vía email).  Ademais do “Foro de novas” do profesorado que aparece en 
todos os cursos de Moodle, o modelo de metaformadores que tedes para 

restaurar vén cun “Foro de presentacións” que é un foro que só permite 

unha discusión por persoa (“Cada persoa comenta unha discusión”), e un 
“Foro de dúbidas” por cada módulo, que permite máis dunha discusión por 

persoa (“Foro estándar para uso xeral”).  

Vamos a usar este curso de metaformadores para engadir un “Foro social”, 
del tipo estándar, que é un foro aberto e sirve para intercambiar mensaxes 

alleos ao curso, pero que poden promover a cooperación entre o alumnado. 

Entón, despois de acceder ao curso e activar a edición (como vimos nas 

instrucións para modificar o deseño dun curso), eliximos “Foro” no 
despregable “Engadir unha actividade”.  

Ao clicar, aparece unha nova páxina cun editor de texto e poñemos o nome  

e a descrición, que son sempre obrigatorios. O “Foro estándar para uso 

xeral” aparece por defecto, pero podemos elixir outro tipo de foro. Aquí 
manteremos o foro estándar.  

 

No primeiro despregable “Anexos e reconto de palabras”, aparece por 

defecto o que vemos na seguinte imaxe. Podemos deixalo así ou modificar 

algúns ítems. Por exemplo, o “Tamaño máximo do anexo”, é dicir, o tamaño 
do arquivo que pode subir o alumnado ao foro, pode quedar igual ou 

podemos aumentalo. O “Número máximo de anexos”, ou sexa, os arquivos 

que se poden subir ao foro, parece un pouco esaxerado e podemos baixalo. 

E por último, podemos “Amosar o número de palabras” dos textos escritos 
no foro, se poñemos “Si” en lugar do “Non” que aparece por defecto. 

O despregable de “Subscrición e seguimento” refírese a que os participantes 

reciben ou non un email coa copia do que se publica no foro. Deixamos todo 

opcional, que é o que aparece por defecto, e o alumnado decide.  

 

Ao elixir estas opcións en “Subscrición e seguimento”, o alumnado non 

recibe ningunha mensaxe do foro ata que fai unha publicación. Entón, 

comeza a recibir as mensaxes porque a opción que ten por defecto é 

“Enviarme copias por correo dos comentarios neste foro”, como vemos na 
imaxe seguinte que é do editor de texto que aparece cando se engade un 

novo tema de discusión ou se contesta a algún comentario. Podemos 

avisarlle ao alumnado que pode elixir recibir ou non os comentarios que se 
publican no foro porque pode cambiar o despregable a “Non quero enviar 

copias por correo dos comentarios neste foro” (é “recibir”). 

Temos no último despregable “Restrict access” a posibilidade de pechar o 

foro. Se clicamos en “Activar” a primeira data é desde cando está dispoñible 

o foro e a segunda, que tamén hai que activar, é cando se pecha o foro. E 
estas datas se mostran en gris no curso como indica o último despregable. 

 

Aquí vemos como se ve a data na que se pecha o foro. O problema é que ao 

pecharse con esta opción, o foro deixa de estar visible ao alumnado. Se 

queremos que o foro estea pechado, pero que o alumnado poda ver os 
comentarios que se fixeron ata a data de peche, temos usar unha opción un 

pouco máis complexa, como veremos na seguinte entrada.  

Entón, se xa o foro está no curso e queremos que estea pechado, pero que 

o alumnado poda ver os comentarios que se fixeron ata a data de peche, 

temos que entrar no foro e así, vemos na columna da esquerda o bloque 
“Administración”, pero este non é o de administrar o curso, senón que e  o 

de administrar o foro (porque estamos no foro mesmo). Aquí clicamos en 

“Permisos” e vamos a unha nova páxina. 

 

Na nova páxina de “Permisos en foro”, podemos ver os permisos que teñen 

toda persoa que accede ao curso. Baixamos ata atopar “Comezar novas 

discusións” e clicamos na última columna “Prohibido” para non modificar a 

columna dos “Roles con permiso”, na que aparece que “Student” (o 
estudante) ten permiso. 

Agora aparece unha nova páxina “Permisos no foro”, que ten o subtítulo de 

“Prohibir rol”. No despregable eliximos “Student” e prememos o botón 
“Prohibir”. Así, o alumnado non poderá poñer mensaxes no foro, pero si 

poderá ver os comentarios que se fixeron ata ese momento.  

 

Volvemos á páxina anterior e podemos ver que na columna “Prohibido”, 

agora aparece o rol “Student” e desapareceu da columna “Roles con 
permiso”.  

Se queremos volver a dar permiso ao alumnado para que publique 

comentarios, simplemente eliminamos o rol desta columna e aparecerá 

unha páxina de confirmación. Clicamos en “Continuar” e o alumnado xa 
pode volver a publicar comentarios no foro. 

 

ENGADIR UNHA TAREFA 
Como dixemos ao principio, a tarefa sirve para recoller traballos, é dicir que 

o alumnado pode subir arquivos ou escribir un texto (como no foro, pero 

invisible ao outro alumnado) e o profesorado poder corrixilos e comentalos. 
Coma sempre, despois de acceder ao curso e activar a edición (como vimos 

nas instrucións para modificar o deseño dun curso), eliximos “Tarefa” no 

despregable “Engadir unha actividade”. 

Aparece a nova páxina co editor de texto onde poñeremos as instrucións 

para que o alumnado suba o traballo. Tamén podemos incluír datos do 

traballo, pero aquí preferimos poñer as instrucións por separado nun 
ficheiro e por iso neste texto di “seguindo as instrucións que están na folla 

que está arriba”.  

 

No primeiro despregable “Dispoñibilidade”, temos tres datas importantes 

que podemos activar ou non, segundo queiramos. “Permitir entregas de...” 
é a data a partir da cal o alumnado pode entregar o traballo. “Data límite” é 

a data que ten o alumnado como límite para entregar o traballo, pero non 

pecha as entregas. Simplemente, o traballo entregado despois desta data 

marcarase como atrasado. A data para non permitir subir traballos ao 
alumnado é a “Data de corte”. 

Outro despregable importante é o “Tipo de entregas” porque, segundo se 

marque, pode permitir subir un ficheiro en “Entregas de ficheiros” ou/e 
activar o “Texto en liña”, que é un editor onde o alumnado pode escribir con 

todas as capacidades dos editores que vimos en Moodle. 

Outros despregables que se poden destacar son “Notificacións” e 

“Cualificación”. Se cambiamos o que vén por defecto no primeiro, 
recibiremos aviso dos traballos que o alumnado suba. E no segundo, 

podemos cambiar o número da cualificación no despregable. Finalmente, o 

despregable “Restrict access” é igual que o que vimos no foro: pode poñer 

invisible a tarefa. 

 

Clicamos no botón “Gardar e mostrar” e temos como veremos a tarefa 

cando clicamos como profesorado do curso.  

Para ver como o alumnado entrega o seu traballo, temos que baixar na 

columna da esquerda ata o bloque “Mudar o papel para...”. Alí temos todos 

os roles do curso e clicamos en “Student” para poder facer a proba desde o 
seu punto de vista. Isto tamén pode servir para ter unha idea de como o 

alumnado ve o curso. 

 

Agora podemos observar como o alumnado verá a tarefa. Para facer unha 

proba, podemos clicar no botón “Engadir entrega” e veremos que aparece a 
caixa de “Entregas de ficheiros”. O alumnado terá que seguir as instrucións 

que puxemos, que son practicamente as mesmas que coñecemos de cando 

nós subimos ficheiros.  

Unha vez que o alumnado subiu o ficheiro e clica en “Gardar os cambios”, 

vai ver unha páxina coma esta, onde aparece o ficheiro subido (neste caso, 
un audio) e incluso podería facer comentarios, se quixera.  

 

Agora volvemos ao noso rol para corrixir o traballo e vemos que cambiou a 

páxina da tarefa, posto que agora temos un traballo entregado e para 

corrixir. Clicamos en “Ver/cualificar todas as entregas” e pasamos a outra 
páxina. 

Aparece a páxina da listaxe do alumnado para cualificar e no recadro verde, 

está o único traballo entregado e listo para facer a cualificación. Clicamos 

na icona de edición na columna “Cualificación” e pasamos á páxina de 
corrección.  

 

Na nova páxina vemos os datos do/a alumno/a e o estado da súa entrega. 

Baixamos ata “Cualificación” e podemos poñer a cualificación numérica e 

facer comentarios no editor de texto. Clicamos no botón “Guardar os 
cambios”. 

Aparece a páxina das instrucións da tarefa coa mensaxe en verde 

“Gardáronse os cambios das cualificacións” e cando clicamos no botón 

“Continuar”, volve a aparecer a listaxe, pero agora coa cualificación posta.  

 

Se movemos a barra á dereita vemos máis detalles da corrección e da 

entrega do alumnado. Podemos ver os nosos comentarios na columna 

“Comentarios” e os comentarios do alumnado na columna “Comentarios á 

entrega”. 

  

Sen embargo, como aínda o alumnado ten permitido facer cambios no 

traballo, non aparece o cartel “Cualificado” na columna “Estado” (na 

primeira imaxe desta páxina).  

Só aparecerá o cartel “Cualificado” na columna “Estado” cando marcamos 

esa entrega na columna seleccionar, como vemos aquí. 

 

Despois, vamos abaixo e coa elección do despregable de “Bloquear as 

entregas” na pestana “Co seleccionado...”, clicamos en “Ir”, e finalmente, 

na xaneliña de confirmación que aparece, prememos o botón “Aceptar”. 

Agora si podemos ver o cartel “Cualificado” xunto coa nota “Non se 

permiten cambios nas entregas”. 

 

Vamos ver agora a corrección dunha tarefa en arquivo pdf e cunha nota de 
entrega do alumnado. Temos que dar todos os mesmos pasos porque a 

entrega dun pdf é igual que a entrega dun audio ou calquera outro tipo de 

arquivo que pidamos ao noso alumnado. Pero aquí, como queremos que nos 

inclúa unha nota aparte, temos que parar cando chegamos a “Tipos de 
entregas” e marcar non só “Entregas de ficheiros” como fixemos co primeiro 

traballo, senón tamén “Texto en liña”. 

Vemos que as instrucións para o alumnado variaron un pouco, xa que 

agregamos a solicitude do texto en liña.  

 

Pero cando chegamos onde ten que achegar o ficheiro, debaixo desa caixa 
que xa coñecemos, aparece un editor de texto en liña que o alumnado ten 

que encher. Na imaxe xa aparece feito o que pedimos ao alumnado: o 

arquivo pdf subido e o escrito no editor de texto. Logo, por suposto, o 

alumnado ten que premer o botón “Gardar os cambios”, tal como o indican 
as instrucións e xa está listo ó traballo para a súa cualificación. 

Seguimos os mesmos pasos que na tarefa anterior, pero nos detalles da 

entrega, veremos a columna “Texto en liña”, a carón da columna 

“Comentarios á entrega” que tamén corresponde ao alumnado. Este traballo 
aínda non está corrixido, así que non hai comentarios do profesorado nin 

cualificación final. 

 

Para corrixir este traballo, ao igual que na tarefa anterior, clicamos na icona 

de edición na columna “Cualificación” e pasamos á páxina de corrección. 
Aquí hai unha gran diferenza porque podemos editar o pdf entregado polo 

alumnado. Baixamos ata a sección “Cualificación” e debaixo do editor de 

texto para comentarios do profesorado, clicamos en “Launch PDF editor”. 

Aparece unha xanela co traballo en pdf entregado polo alumnado e 

podemos editalo de forma moi sinxela cos mecanismos que aparecen na 

parte de arriba da páxina. O único que non parece moi intuitivo é como 
borrar as imaxes. Hai que clicar na frecha do selector e despois na imaxe, 

así aparece a icona de eliminar e simplemente hai que premela. 

 

Os cambios gárdanse automáticamente no pdf, así que cando saímos, xa 

están gardados. Agregamos a cualificación e un comentario, e xa podemos 

gardar os cambios. Nos detalles da cualificación na páxina anterior, 

podemos ver a cualificación e os comentarios do profesorado, e tamén na 
columna “Annotate PDF”, o pdf coas correccións, que ten dúas 

posibilidades: descargalo ao noso computador co nome do alumnado (aquí 

co nome da profesora, por ser unha proba) ou velo en liña “View annotated 
PDF”. 

Finalmente, aquí podemos apreciar como se ven as dúas tarefas no curso 

Moodle. 

 

 

Atribución: Alicia Gil, EOI VIGO. CC BY-NC-SA 4.0. 

 

https://creativecommons.org/licenses/by-nc-sa/4.0/legalcode

